Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Ana María Beltrán Villalba andreak egindako galderaren erantzuna, Foru Diputazioak emana, Nafarroako enpresetan kontratazioa laguntzeko aurreikusitako neurriei buruzkoa. Galdera argitaratu zen 2016ko apirilaren 1eko 45. Nafarroako Parlamentuko Aldizkari Ofizialean.

Iruñean, 2016ko apirilaren 22an

Lehendakaria: Ainhoa Aznárez Igarza

ERANTZUNA

Nafarroako Alderdi Popularreko foru parlamentarien elkarteari atxikitako foru parlamentari Ana Beltrán Villalba andreak galdera egin du Nafarroako enpresetan kontratazioa laguntzeko aurreikusitako neurriei buruz (9-16/PES-00129). Hona Nafarroako Gobernuko Eskubide Sozialetako lehendakariordearen erantzuna:

2016. urtean, zenbait neurri aurreikusi dira Nafarroako enpresek kontratazioak egin ditzaten sustatzeko.

Kontuan hartuta enpresa mota ugari dagoela, forma juridikoari, enpresa-tamainari eta beste aldagai batzuei erreparatuta, kontratazioarekin lotutako neurri guztiak erantsi ditugu.

Ekonomia sozial eta solidarioa

Lanpostuak sortzeko diru-laguntzak
577.543,00 €

Enpresa-ondorengotzarako laguntzak ekonomia sozialeko enpresetan
159.128,00 €

Enplegu autonomoa

Auto-enplegurako diru-laguntzak, inbertsioetarako
1.000.000,00

Auto-enplegurako diru-laguntzak, kredituei hobariak emateko. 
65.523,00

Gizarte segurantzaren kuoten ordainketa, langabeziaren kapitalizaziorako
400.000,00

Enpresen enplegu inklusiboa/irabazi asmorik gabeko entitateak

Enpleguko zentro bereziak. CES 
8.800.000,00 €

Desgaitasuna duten pertsonak kontratatzea enpresa arruntean. 
234.013,00 €

Administrazio publikoen eta irabazi asmorik gabeko entitateen kontratazioak 
100.000,00 €

Enplegurako zailtasun handiagoa duten gizataldeen
laneratzerako kontratazioa. CIS
1.875.000,00 €
Halaber, aditzera eman behar dizut enpleguko politika aktiboen estrategiaren lanketaren barruan enpleguaren ardatzean komenigarri diren neurriak jasoko direla, enpresen kontratazioa bultzatzeko.

Bestalde, kalitatezko enplegua sortzea da Gobernuaren helburua, eta hori lortzeko ahaleginak jarduketa-lerro estrategikoetan zentratuko dira. Horretarako, teknologoen kontrataziorako 1.625.000 euroko laguntzen kontusail bat egonen da. Teknologo horiek enpresak garatzen lagunduko dute.

Eskubide Sozialetako lehendakariordetzak zenbait neurri bideratu ditu irabazi asmorik gabeko entitateen eta toki entitateen kontrataziora, enplegu sozial babestuaren eta langabetuentzako kontratazioaren barruan; guztira, 9.200.000 € bideratu dira.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

